
hamon an’anaviy usullar bilan davolanib bo‘lmaydigan ko‘plab kassaliklarni 

davolash imkonini beradi.  

Annotatsiya: Genetik modifikatsiya – bu gen texnologiyasining maxsus turi 

bo‘lib, hayvonlar, o‘simliklar yoki mikroorganizmlar kabi tirik organizmlarning 

genetik tuzilishini o‘zgartiradi. Muhandislar ta'mi, ozuqaviy tarkibi va 

chidamliligini yaxshilash uchun genetik jihatdan o'zgartirilgan organizmlar (GMO) 

yordamida o'simliklarni loyihalashadi. Biroq, odamlar o'zlarining xavfsizligi 

haqida tashvishlanadilar va GMOlardan foydalanishning ijobiy va salbiy tomonlari 

haqida ko'p bahs-munozaralar mavjud. 

Kalit so’zlar: Genetik jihatdan o'zgartirilgan oziq-ovqatlar, Genetik 

muhandislik mahsulotlari, Transgen oziq-ovqatlar, Oziq-ovqat xavfsizligi.  

 

Geni modifikatsiyalangan organizm, (GMO) ya'ni genetik tarkibini 

o'zgartirish yo'li bilan hosil qilingan yangi o'simliklar yoki hayvon organizmlari, 

shuningdek ulardan iste'mol uchun tayyorlangan mahsulotlaridir. Aniqroq 

aytganda, biror xil mahsulotga begona genning ko'chirib o'tkazilishi tufayli yangi 

xususiyatlarga ega organizmning kelib chiqishi GMO hisoblanadi. Geni 

modifikatsiyalangan organizmlar yaratish uchun avvalo biror xususiyatli (masalan, 

sovuq iqlim sharoitida yashovchi) o'simlik yoki hayvon turining gen tarkibidan 

kerakli gen ajratib olinib, u boshqa bir organizm genomiga o'rnatiladi. Natijada 

sovuq urmaydigan, shuningdek tashqi jihatdan ko'rkam va ta'mi o'zgacha yani 

yashovchan o'simlik navi yuzaga keladi. Mana shu usul bilan oddiy qulupnay gen 

tizimiga Arktika sharoitida yashovchi baliq genidan o'tkazilib, uning qahraton 

qishda hosil beradigan navi yaratilgan, Lekin baliq go'shtiga nisbatan allergiyasi 

bor odam yuqoridagidek usulda yaratilgan mevadan yeganda allergik holat 

kuzatilishi mumkin. 1994 yil AQSH da Ilmiy tajriba sifatida chuqur suv tubida 

yashovchi kambala balig'ining geni o'tkazilgan yirik va rango-rang pomidorlar 

yetishtirildi. Bug'doyning qurg'oqchilikka chidamliligini ta'minlash maqsadida 

chayon genidan foydalanildi. Tashqi salbiy ta'sirotlarga chidamliligini oshirish 

uchun inson jigari geni gurunchga o'tkazildi. Ayniqsa yaponiyalik genetiklar 

yaratgan yangi navli gurunchda o'zgacha xususiyat mavjud. Uni iste'mol qilingach, 

oshqozon osti bezida insulin ishlab chiqarish tezlanishi kuzatilgan. Shu jihatdan 

foydalanib, bu gurunch qandli diabetga chalingankar uchun foyda keltiradi [1-2] 

Birinchi genetik modifikatsiyalangan (GM) o‘simlik 1983 yilda 

antibiotiklarga chidamli tamaki o‘simligidan foydalanib yaratildi. Xitoy 1990-

yillarning boshida virusga chidamli tamakini joriy etish orqali transgen ekinni 

tijorat maqsadida yetishtirgan birinchi davlat bo‘ldi. 1994 yilda AQSh Oziq-ovqat 

va farmatsevtika idorasi (FDA) transgen "Flavour Saver" pomidorini AQSh 

bozorida sotish uchun tasdiqladi. Ushbu modifikatsiya pomidorning uzib 

olingandan keyin pishishini sekinlashtirish imkonini berdi. 1995 yilda bir nechta 

transgen ekinlar bozorda sotishga ruxsat oldi. Bular qatoriga quyidagilar kiradi: 

Tarkibi o‘zgartirilgan yog‘ga ega kanola (Calgene), Bacillus thuringiensis (Bt) 

geni kiritilgan makkajo‘xori/jo‘xori (Ciba-Geigy), Bromoksinil gerbitsidiga 

chidamli paxta (Calgene), Bt geni kiritilgan paxta (Monsanto), Bt geni kiritilgan 

kartoshka (Monsanto), Glifosat gerbitsidiga chidamli soya (Monsanto), Virusga 

chidamli qovoq (Asgrow), Keç pishadigan qo‘shimcha pomidor navlari (DNAP, 

Zeneca/Peto va Monsanto) (Clive 2011) [3-4] 

GM oziq-ovqatlarning sog‘liqqa salbiy ta’siri bo‘yicha asosiy xavotirlar 

antibiotiklarga chidamlilikning o‘tishi, toksiklik va allergiklik bilan bog‘liq. 

Allergenlik nuqtai nazaridan ikkita muammo mavjud.1. Mavjud allergenning 

o'tishi – bu allergen manbasidan (masalan, yong‘oq) olib tashlangan genning 

allergik bo‘lmagan boshqa ekinga o‘tishidir. Natijada, allergiyaga moyil odamlar 

bu GM oziq-ovqatni iste’mol qilganda allergik reaksiya berishi mumkin.2. Neo-

allergen yaratish – bu genetik modifikatsiya natijasida organizm ilgari duch 

kelmagan yangi allergik protein hosil bo‘lishi mumkinligini anglatadi. Bu immun 

tizimining yangi oqsilni zararli deb qabul qilishi va allergik reaksiya boshlashiga 

olib kelishi mumkin. Shu sababli, GM oziq-ovqatlar allergik xavf-xatarlari 

bo‘yicha sinchkovlik bilan tekshiriladi va qattiq xavfsizlik tekshiruvlaridan 

o‘tkaziladi [5-6]. Shu bilan birga, GMO mahsulotlarining inson organizmiga uzoq 

muddatli ta’siri bo‘yicha ilmiy bahs-munozaralar davom etmoqda.Asosiy 

xavotirlar allergenlik, toksiklik va antibiotiklarga chidamlilikning o‘tishi bilan 

bog‘liq. GMO mahsulotlarida mavjud allergenlarning boshqa ekinlarga o‘tishi yoki 

yangi allergik reaksiyalarni keltirib chiqaruvchi neo-allergenlarning hosil bo‘lishi 

xavfi mavjud. Bundan tashqari, ba’zi GM ekinlarining tarkibida atrof-muhitga va 

inson salomatligiga salbiy ta’sir qiluvchi kimyoviy moddalar bo‘lishi mumkinligi 

aytiladi.Shu sababli, dunyo bo‘ylab GMO mahsulotlarini ishlab chiqarish va 

iste’mol qilish bo‘yicha qat’iy regulyatsiyalar mavjud bo‘lib, har bir yangi GMO 

mahsuloti inson salomatligi va ekologiyaga ta’siri bo‘yicha chuqur ilmiy 

tadqiqotlardan o‘tkaziladi. GMO texnologiyalaridan xavfsiz va samarali 

foydalanish global oziq-ovqat xavfsizligini ta’minlashda, ocharchilikni 

kamaytirishda va ekologik muhitga ta’sirni optimallashtirishda muhim rol 

o‘ynaydi. Shu bilan birga, GMO mahsulotlarining uzoq muddatli ta’sirini 

tushunish va nazorat qilish uchun doimiy ilmiy izlanishlar davom ettirilishi zarur 

[7-9]. 

Xulosa: Genetik modifikatsiyalangan organizmlar (GMO) zamonaviy 

qishloq xo‘jaligi va oziq-ovqat sanoatida muhim innovatsiya hisoblanadi. Ular 

hosildorlikni oshirish, zararkunandalarga chidamlilikni kuchaytirish va oziq-ovqat 

yetishmovchiligiga qarshi kurashishda katta ahamiyatga ega.  

Annotatsiya: Bugungi kunda sog‘liqni saqlash tizimi tez sur’atlar bilan 

rivojlanib, individual yondashuvga asoslangan shaxsiylashtirilgan tibbiyot 

tamoyillari keng qo‘llanilmoqda. Ushbu yondashuv har bir bemorning genetik, 

biologik va hayot tarziga oid xususiyatlarini inobatga olib, davolash usullarini 

moslashtirishga imkon yaratadi. Tezisimizda shaxsiylashtirilgan tibbiyotning 

mohiyati, uning afzalliklari va rivojlanish istiqbollari tahlil qilinadi. 

Kalit so‘zlar: genetik, genom, o‘pka saratoni, ekzom, oksaliplatin, xolestrin, 

biomarkerlar, fluorourasil va irinotecan. 

 

Kirish. Shaxsiylashtirilgan tibbiyot - bu kasallikning prognozi, oldini olish, 

tashxislash va davolash bo‘yicha qarorlar qabul qilish uchun yangi 

